
Xei niuki
KEMƗTIUNƗ CONSEJO GENERAL MIEME INSTITUTO ELECTORAL Y DE PARTICIPACIÓN

CIUDADANA DEL ESTADO DE JALISCO, XAPA ‘ANUNAKEKA HETSIE RAYUXÁXATA KEPAƗ
MƗTIUYUWEWIWE, TIITA MƗREUYEWETSE METÁ KEPAƗMETƗ TUMINI MEUYUYEHƗWA

TARIEKA YUWEWIENI ‘IWAURITƗARIKA KIEKARITSIE MUNITSIPIYU BOLAÑOS, KARITSIKU,
RAYE’ATƗWATƗ KEMƗTIKUWAWIRIWA SALA SUPERIOR DEL TRIBUNAL ELECTORAL DEL
PODER JUDICIAL DE LA FEDERACIÓN XAPA TITEWAKAME HETSIE SUP-REC-612/2025,

MIHEKƗATAXƗ SECRETARÍA EJECUTIVA.

Rayuye’atɨwa kemayataine ‘utɨarika huutariekatsie, pɨ maine:

"Tiyu’aita wixárika niukieyakɨ mɨyuta’utɨani ya’ayetewimekɨ hiikɨ niuki
kemɨtiuyɨnɨ waritana manuyutinɨ’ani ‘internet tinakitsitɨakamekɨ meixeiya hetsie
‘iikɨ Instituto Electoral y de Participación Ciudadana del Estado de Jalisco."

Xei niuki kemɨtiuyɨnɨ IEPC-ACG-037/2026

Instituto Electoral y de Participación Ciudadana del Estado de Jalisco ya’i paine kename
xapa ‘anunakixɨ hetsiena rayuxáxata kepaɨ mɨtiuyuwewiwe, tiita mɨreuyewetse metá
kepaɨmetɨ tumini meuyewetse tarieka ‘Iwauritɨarika yuwewieni kiekaritsie munitsipiyu
Bolaños, Karitsiku, mɨɨkɨ mitawewi Secretaría Ejecutiva raye’atɨwatɨ niuki
kemɨtixewiriyaxɨ Sala Superior del Tribunal Electoral del Poder Judicial de la Federación
xapa titewakametsie SUP-REC-612/2025.

Xapa nakemekɨ xeiyarika pɨrakatetɨa ke mɨtiyutiyurieni, tiita mɨreuyewetse, kepaɨtɨ
tumini mɨheuyewetse, kemɨtiyuyeweiyatɨyani kɨmana tarieka yutawewieni hekwame
‘iwauritɨarika kiekari manumatɨkatsie munitsipiyu Bolaños, Karitsiku kwieyaritsie, paɨ
mɨtiku’aita ‘iitsɨkame xanetsika metá derechos niukitɨarikayari makatetɨa,
tiyuyetuayanikɨ ‘aixɨ ti’anetɨ xeɨriya kepaɨ mɨtiyuyeweiyatɨyani metá kepaɨ
mɨtiparewiyani kiekari, nakemekɨ rayukumaitɨ, tiyɨwetɨ, derechos reyuxeiya
rayuye’atɨwatɨ. Hapaɨna tsiere, reuyutinɨ’ɨ tiyutixeiyatɨyani kehate metekakɨne, kepaɨ
tiyuwewieni kepaɨmetɨ tumini meuyuyehɨwa yuwewienikɨ ‘iwaurika.

‘Iikɨ xapa ‘anuyuhurieka, kaneixeiyani ri Consejo General naime maiyá kɨmana
tiyeweiyatɨyani ketita mɨreuyewetse rayuye’atɨanikɨ kepaɨ xapa mɨreyukuxewi,
yuyehana tiyukuha’aritatɨ hekwame ‘iwauritɨarika munitsipuyu Bolaños. Xapa xeiyarika
mayukatetɨa panunɨ’aiyarieni Sala Superior del Tribunal Electoral del Poder Judicial de
la Federación ya’aneme makumaikakɨ.

Yɨaneni Instituto Electoral tiyewewiximeni ke tiita mɨreuyewetse kɨmana ‘aixɨ
tiyukuyuruwani ‘iwaurika hetsie timieme reutawiyatsitɨatɨ kemayetaitɨka kiekataari
wahetsie tikunanake waderechos, tiyu’ɨwiyatɨ kepaɨ memɨteyuxeɨrietɨka metá kehapaɨ
memɨtehekuparewie.

